
J & C Properties Limited (C.29114)
V.

Nazzareno Pulis u Antonia Pulis, u
I-Avukat Generali, illum I-Avukat tal-Istat

1. Dan huwa appell tal-Avukat Generali — illum I-Avukat tal-Istat — u
appell inc¢identali tas-soc¢jeta attrici minn sentenza moghtija mill-
Prim’Awla tal-Qorti Civili fil-kompetenza kostituzzjonali li sabet li d-
disposizzjonijiet tal-artt. 3, 4 u 14 tal-Att dwar it-Tigdid ta’ Kiri ta’ Raba’
[Kap. 199] jiksru |-jeddijiet tal-atturi mharsa tant I-art. 39 tal-Kostituzz-

joni ta’ Malta [il-Kostituzzjoni], l-art. 6 tal-Konvenzjoni Ewropea ghall-

Protezzjoni tad-Drittijiet tal-Bniedem u tal-Libertajiet Fundamentali [il-
Konvenzjoni], u l-art. 1 tal-Ewwel Protokoll tal-Konvenzjoni [I-Ewwel
Protokoll], u tat rimedju ghal dak il-ksur. L-Avukat Generali gieghed
jappella mis-sejbien ta’ ksur u mir-rimedju wagqt illi I-appell in¢identali
tal-attrici jolqot ir-rimedju moghti mill-ewwel qorti. Il-fatti relevanti

huma dawn:

2. Is-soc¢jeta attrici hija sidt ghalga fHaz Zabbar. Din I-ghalga ghandha
kejl ta’” madwar hamest elef metru kwadru (5,000 m?) u ilha zmien
imgabbla lill-konvenuti Pulis, u qgablu lill-awturi tieghu, bi gbiela ta’
tmienja u hamsin euro u tlieta u ghoxrin ¢entezmu (€58.23) fis-sena.
Dan il-kiri jiggedded minn sena ghal sena taht id-disposizzjonijiet tal-
Kap. 199. Billi tghid illi dawn id-disposizzjonijiet tal-ligi jiksru I-jeddijiet
taghha mharsa taht il-Kostituzzjoni, taht il-Konvenzjoni u taht I-Ewwel
Protokoll, ghax jorbtuha li ggedded il-kiri bla ma tista’ tibdel il-kondizz-
jonijiet jew izzid il-gbiela, |-attri¢i fethet din il-kawza tallum u talbet illi I-

gorti:

»(i) tiddikjara u tiddeciedi illi d-disposizzjonijiet tal-Kap.199 tat-Ligijiet
ta’ Malta b’'mod partikolari izda mhux biss I-artikoli 3, 4 u 14, geghdin
jaghtu dritt ta’ rilokazzjoni lill-intimati konjugi Pulis ghall-ghalga ... limiti

ta’ Haz-Zabbar, ... proprjeta tas-socjeta rikorrenti, u jirrenduha im-
possibbli lis-so¢jeta rikorrenti li tirriprendu I-pussess tal-imsemmija
proprjeta;

»(ii) konsegwentement tiddikjara u tiddeciedi illi ged jigu lezi d-drittijiet
fundamentali tas-socjeta rikorrenti ghat-tgawdija tal-proprjeta taghha
... kif protetti mill-artikolu 37 u 39 tal-Kostituzzjoni ta’ Malta u mill-
ewwel artikolu tal-Ewwel Protokoll tal-Konvenzjoni Ewropea (I-Ewwel
Skeda tal-Kap. 319 tal-Ligijiet ta’ Malta) u anke mill-artikolu 6 tal-istess
Konvenzjoni u b’hekk taghtihom ir-rimedji li jidhrilha xierga fis-
sitwazzjoni inkluz ir-ripresa tal-ghalga, razzett u ambjenti de quo;

»(iii) tiddikjara u tiddeciedi illi I-intimati jew min minnhom huma res-
ponsabbli ghal kumpens u danni sofferti mir-rikorrenti b’konsegwenza
tal-operazzjonijiet tal-Att XVI tal-1967 ossia tal-Kap. 199 tal-Ligijiet ta’
Malta li ma kreawx bilan¢ gust bejn id-drittijiet tas-sid u dak tal-

inkwilini, stante illi ma jirriflettux is-suqg u lanqas il-valur lokatizju tal-
proprjeta in kwistjoni, u dan ai termini tal-Konvenzjoni Ewropea;

»(iv) tillikwida I-istess kumpens u danni pekunjarji u non pekunjarji kif
sofferti mis-socjeta rikorrenti ai termini tal-aritkolu 41 tal-Konvenzjoni
Ewropea;

»(V) tikkundanna lill-intimati jew min minnhom ihallsu I-istess kumpens
u danni hekk likwidati.«

3. L-ewwel gorti iddecidiet hekk dwar it-talbiet tal-attrici:

»tichad l-ewwel (1) talba;

»tichad it-tieni (2) talba limitatament u safejn ir-rikorrenti tallega i
garrbet vjolazzjoni tal-jeddijiet fundamentali taghha skont I-artikolu 37
tal-Kostituzzjoni ta’ Malta;

»tichad it-tieni (2) talba limitatament u safejn ir-rikorrenti talbet rimedju
sabiex tkun tista’ tirriprendi pussess tal-proprjeta deskritta fit-tieni (2)
talba u li hija mikrija lill-intimati konjugi Pulis;

»tilga’ t-tieni (2) talba limitatament u safejn ir-rikorrenti garrbet vjolazz-
joni tal-jeddijiet fundamentali taghha skont I-ewwel artikolu tal-Ewwel
Protokoll tal-Konvenzjoni Ewropea ghall-Protezzjoni tad-Drittijiet tal-
Bniedem u Libertajiet Fundamentali;

»lilga’ t-tieni (2) talba limitatament u safejn ir-rikorrenti garrbet vjolazz-
joni tal-jeddijiet fundamentali taghha skont I-artikolu 39 tal-Kostit-
uzzjoni ta’ Malta u tal-artikolu 6 tal-Konvenzjoni Ewropea ghall-
Protezzjoni tad-Drittijiet tal-Bniedem u Libertajiet Fundamentali.

»riferibbilment ghat-tielet (3) talba tiddikjara li r-rikorrenti ghandha jedd
ghall-hlas ta’ danni pekunjarji u morali; tiddikjara wkoll li huwa biss |-
Avukat tal-Istat (§a Avukat Generali) responsabbli li jhallas danni
pekunjariji u morali lir-rikorrenti;

»riferibbilment ghar-raba’ (4) talba tillikwida favur ir-rikorrenti I-ammont
komplessiv ta’ mitt elf Euro (€100,000) bhala danni pekunjarji u morali
ghall-vjolazzjoni tal-jeddijiet fundamentali taghha kif fuq inghad,;

»riferibbilment ghall-hames (5) talba tordna lill-Avukat tal-Istat sabiex
ihallas lir-rikorrenti I-ammont komplessiv ta’ mitt elf Euro (€100,000)
bhala danni pekunjarji u morali ghall-vjolazzjoni tal-jeddijiet
fundamentali taghha kif fuq inghad;

»waqt illi tiddikjara Ii I-intimati konjugi Pulis m’ghandhomx ihallsu
spejjez tal-kawza, tordna li l-ispejjez ta’ din il-kawza jithallsu in kwantu
ghal terz mir-rikorrenti u in kwantu ghal zewg terzi mill-intimat Avukat
tal-Istat;

»tordna lir-Registratur tal-Qorti sabiex kif appena din is-sentenza
tghaddi in gudikat jibghat kopja taghha lill-iSpeaker tal-Kamra tad-
Deputati kif irid I-art. 242 tal-Kapitolu 12 tal-Ligijiet ta’ Malta.«

4. Ir-ragunijiet li wasslu lill-ewwel qorti ghal din id-decizjoni, safejn
relevanti ghall-ghanijiet tal-appell, gew imfissra hekk fis-sentenz

appellata:

»B'kuntratt tat-3 ta’ Gunju 1982 fl-atti tan-Nutar Dottor Carmel
Mangion, ir-rikorrenti akkwistat u saret is-sid tal-ghalga de qua, i
ghandha I|-kejl ta’ circa 5,000 metri kwadri, tikkomprendi razzett, u hija
soggetta ghal cens annwu u perpetwu ta’ Lm1.40c8. ll-prezz tal-bejgh
li kien ta’ Lm 26,000 ma kienx jikkomprendi [sc. biss] |-ghalga de qua
izda erba’ proprjetajiet ohra. Fil-kuntratt il-prezz kien komplessiv tal-
hames proprjetajiet. Ma kienx indikat il-prezz rispettiv ta’ kull proprjeta
akkwistata.

»Mir-relazzjoni tal-perit tekniku, li kien mantur fil-kors tal-kawza,
jemergu dawn il-fatti:-

»1. illi I-proprjeta in kwistjoni tikkonsisti f'razzett u raba’ li fihom kejl ta’
circa 5,620 m.k. Fuq barra hemm dwejra b’'magjel maghha, u mandra
zghira bil-pal tal-bajtar. Hemm ukoll bi¢¢a raba’ ta’ circa 6 sighan
indikata bil-posti. Din il-bi¢¢a raba’ ma tmissx mar-raba’ I-iehor;

»2. illi d-dwejra ghandha a¢c¢ess minn ambjent imsaggaf bi hnejjiet.
Flimkien mal-ambjenti mibnija, il-proprjeta tinkludi wkoll habel raba’ fuq
pjan li ghandha arja superfi¢jali ta’ circa 380 m.k., u habel raba’ itwal li
ghandu arja superfi¢jali ta’ circa 4,795 m.k. Hemm ukoll vaska tal-ilma
miftuha li fiha madwar 12-il metru.

»|l-perit tekniku bbaza I-konsiderazzjonijiet tieghu :

»a) fuq ir-Rural Policies and Design Guidance 2014 mahruga mill-
MEPA,;

»b) fuq proprjetajiet ohra simili li jinkludu binjiet u rziezet fiz-Zzona ODZ
li ghandhom valur prezenti tas-suq ta’ circa €400 ghal kull metru
kwadru;

»€) fuqg il-valur tal-art agrikola (minghajr ambjenti msaqgfa) li fis-suq
ghandha valur ta’ €40 ghal kull metru kwadru;

»d) illi hija biss parti mill-proprjeta li ghandha titgies bhala li tiswa €400
ghal kull metru kwadru. ll-bgija hija art agrikola li tiswa €40 ghal kull
metru kwadru.

»ll-konkluzjonijiet tal-perit tekniku kienu:

»i) illi I-ambjenti msaqgfa, flimkien ma’ 1,500 m.k. ta’ raba’ adjacenti
ghall-istess ambjenti msaqgfa, ghandhom valur fis-suq ta’ €600,000;

»ii) illi I-bgija tar-raba’ ta’ kejl superfi¢jali ta’ circa 3,889 m.k. ghandu
valur fis-suq ta’ €155,000;

»iii) illi d-dwejra li hemm fuqg barra (u I-magjel ta’ maghha) u mandra
zghira bil-pal tal-bajtar jifformaw parti minn kumpless akbar li ghandu
access minn bieb ta’ remissa. Dan jikkonsisti fambjent imsaqqgaf bix-
xorok tal-qasab u kileb. ll-magjel adjacenti ghad-dwejra huwa ambjent
estern imsaqqgaf bil-pjan¢i tal-corrugated. Flimkien ghandhom arja

superfi¢jali ta’ circa 60 m.k. Il-perit ma setax jaccedi ghall-mandra
zghira bil-pal tal-bajtar. Qaghad fuq site plan li kienet turi kejl ta’ circa
45 m.k. Id-dwejwa, magjel u I-mandra zghira ghandhom valur fis-suq
ta’ €43,500.

»iv) illi I-bi¢¢a raba’ ta’ circa sitt sighan imdawra bil-posti ghandha kejl
superfi¢jali ta’ circa 1,162 m.k. b’ac¢ess minn moghdija minn fuqg pro-
prieta ta’ terzi. Din ghandha valur fis-suq ta’ €46,480.

»L-Art. 37 tal-Kostituzzjoni

»Dwar dan l-allegat ksur, I-Avukat tal-Istat je¢cepixxi li r-rikorrenti ma
tistax tindirizza I-ilment taghha lejn I-art. 37 tal-Kostituzzjoni, billi din id-
disposizzjoni tghodd biss fil-kaz ta’ tehid forzuz tal-proprjeta, li
mhuwiex il-kaz tal-lum. Sabiex ikun hemm tehid forzuz, jehtieg illi |-
persuna tkun giet fattwalment zvestita minn kull dritt li ghandha fuq il-
proprjeta. Fil-kaz odjern, skont |-Avukat tal-Istat, ma gara xejn minn
dan ghaliex bit-thaddim tal-Kap. 199 ir-rikorrenti ma tilfet ebda dritt fuq
il-proprjeta in kwistjoni.

»Ghalkemm ir-rikorrenti jilmentaw minn ksur ta’ din id-disposizzjoni tal-
Kostituzzjoni, din il-qorti hija tal-fehma li kemm il-fattispeéi kif ukoll id-
disposizzjonijiet tal-ligi mertu ta’ din il-kawza ma jwasslux ghal tehid
forzuz tal-proprjeta izda ghal kontroll fl-uzu taghha. ... ...

»Ghalhekk it-tieni (2) talba safejn din tirrigwarda ksur tal-art. 37 tal-
Kostituzzjoni gieghda tkun michuda.

»L-Art. 1 Prot. 1 tal-Konvenzjoni

»Fis-seduta tat-22 ta’ Frar 1967 tat-Tieni Parlament (ara pp. 4048-
4099 tad-Dibattiti) kien imfisser I-ghan ghaliex sar I-Att XVI tal-1967
(illum Kap 199) :

“ ... udan hemm bzonnu ghaliex meta ghandek dak in-numru kbir
li jahdmu l-art, jekk ma jkollhomx protezzjoni, l-art li tkun ilha
tinhadem mill-familja taghhom, jitiquha. Dawn in-nies ghandhom
attakament mal-art taghhom u ... jekk kemm-il darba |-bidwi ma
jkollux il-forza ta’ tradizzjoni u attakament ma’ dik I-art li gablu
hadem missieru, jekk ma jkunx hemm dan is-sentiment, difficli li
zzomm bniedem mal-art jekk ma ’ttihx dak id-dritt li jibga’ jgedded

N

il-kirja, vuoldiri ‘protezzjoni’.

»Hija din il-motivazzjoni li wasslet lil-legislatur sabiex jahseb ghal li
kirja ta’ art agrikola tghaddi minn persuna ghal ohra fil-familja minghajr
ebda xkiel. Jekk din il-motivazzjoni hijiex gusta jew jekk ghadhiex
tghodd ghaz-zminijiet ta’ llum hija kwistjoni ohra. Jibga’ I-fatt illi r-
rikorrenti, jew ahjar il-membri tal-kumpannija, una volta illi sa minn
zminijiet imghoddija kellhom kirja ghaddejja favur il-familja tal-intimat
ma kellhomx ghazla ohra ghajr illi jkomplu I-kirja. Helen Camillerit
xehdet illi I-familja taghha mhijiex familja ta’ gabillotti u ma jahdmux I-
art. Tistgarr illi I-biza’ taghhom kien li jekk ihallu I-art ghal riha kienet
tispic¢a okkupata minn xi hadd bir-riskju ghalihom li jispi¢¢aw jitilfu I-

1

Helen Camilleri hija direttur tas-socjeta attrici.

art; kien ghalhekk li ghazlu li jaghtu |-art bi gbiela. Huwa kwazi cert il-
fatt illi meta nghatat il-gbiela I-ewwel darba ma setax ikun ragjon-
evolment previst li fl-1967 kienet sejra ssir ligi sabiex tikkontrolla I-kiri
tar-raba’. Inoltre [sc. la] r-rikorrenti u langas I|-antekawza taghha ma
setghu jipprevedu kif kien ser jinbidel is-suq matul iz-zmien.

»Tajjeb jinghad illi ... [-Att XVI tal-1967 kellu skop legittimu u sar fl-
interess generali ghaliex kien intiz sabiex jipprotedi s-settur agrikolu fi
zmien meta hafna familji kienu jiddependu fuq il-biedja ghall-ghixien
taghhom.

»L-istorja soc¢jali u ekonomika tal-pajjiz turi li meta saret il-ligi kienet
necessarja, u I-hsieb warajha kien tajjeb. L-izvilupp socio-ekonomiku
tal-pajjiz matul is-snin wara |-1967 gab mieghu mobilita mghaggla ta’
persuni li ma baqghux jahdmu I-ghelieqi sabiex ighixu minnhom lejn
setturi ohra fejn it-tkattir tal-gid huwa akbar ghaliex mhuwiex dipend-
enti fuq dak li jigi min-natura u fejn it-tbatija fisika hija angas minn dik
ta’ xoghol iehor. Gara ghalhekk illi dak I-intervent legislativ ghalkemm
kellu propositi tajpa ma bagax joffri bilan¢ bejn I-interessi tas-sid u tal-
kerrej; anzi nholoq sproporzjon u zvantagg qawwi kontra s-sid. Ir-rata
ta’ kera li r-rikorrenti setghet tippercepixxi skont id-disposizzjonijiet tal-
Kap. 199 meta mgabbla mal-kera fis-suq hieles hija oggettivament
baxxa.

»Fil-kaz ta’ llum mhux maghruf meta bdiet il-kirja bejn aventi kawza
[recte, l-awturi] tal-partijiet? (mhux |-Avukat tal-Istat). Li ¢ertament
irrizulta huwa li I-kirja kienet ilha ghaddejja ghexieren ta’ snin dejjem
favur il-familjari tal-intimat Nazzareno Pulis sakemm fl-1983 ghaddiet
ghand l-istess Pulis.

»ll-protezzjoni li I-ligi prezentement taghti lit-tkomplija tal-kirja ma
tippermettix lis-sid u lill-inkwilin li jiftiehmu zmien ghat-tmiem tal-kirja.
Kjarament il-Kap. 199 jiffavorixxi lill-inkwilin a skapitu tas-sid ghaliex
dan m’ghandux kontroll la fuq ripriza tal-pussess u langas fuq I-
ammont ta’ gbiela li jista’ jithallas billi dan huwa determinat mil-
legislatur skont formola pre-determinata marbuta bil-fattur taz-zmien u
tal-indic¢i tal-inflazzjoni, kriterju dan tal-ahhar li I-prova taz-zmien uriet li
ma jirriflettix i¢-¢aqglieq tas-suq.

»Fix-xiehda taghha Helen Camilleri tirreferi ghall-Kap. 199 bhala ligi
infami. Jaghti |-kaz li kien uzat aggettiv hazin sabiex tiddeskrivi I-ligi.
Ma teskludix li Camilleri ma tafx sewwa sew xi tfisser il-kelma. Langas
ma teskludi li seta’ kien haddiehor li indikalha dak l-aggettiv. Il-qorti
tosserva li waqt li huwa dritt ta’ kull persuna li fsoc¢jeta demokratika
jesprimi I-hsieb tieghu, fl-istess waqt wiehed ghandu jizen sewwa |-
kliem illi juza u I-kuntest illi fih jintuza dak il-kliem. Dan premess il-qorti
tgis illi l-introduzzjoni tal-Att XVI tal-1967 kellha skop legittimu u
ghalhekk il-ligi kienet kollox barra infami. Ma kien xejn kapri¢cjuz il-
motiv tal-legislatur i jintroduc¢i kontroll fil-kiri tar-raba’ ghaliex ried
jipprotegi s-settur tal-biedja u jevita s-sitwazzjoni li I-gabillotti jitilqu I-art
li jkunu jahdmu ghaliex toghla I-kera f'regim mhux kontrollat.

»Din il-gorti ssib li r-rikorrenti ma kkontestatx bi provi I-legalita tal-Kap.
199.

2 Fil-fatt kienet is-socjeta attri¢i stess, u mhux l-awturi taghha, li b’kitba privata tal-11
t'Awissu 1983 tat I-art bi gbiela lill-konvenut Pulis.

»Lanqgas mill-provi li ressqet ir-rikorrenti ma jirrizulta li xejnet il-
legittimita tal-iskop ghaliex sar il-Kap. 199.

»Fl-istess waqt tajjeb jinghad ukoll li ghandha ragun ir-rikorrenti
tilmenta li bl-applikazzjoni tad-disposizzjonijiet tal-Kap. 199 ghas-sit-
wazzjoni taghha kienet gieghda ggarrab ksur tal-art. 1 Prot. 1 tal-
Konvenzjoni ghaliex jirrizulta ppruvat li mill-mod kif I-istat ikkontrolla |-
uzu tal-proprjeta taghha b’dik il-ligi holoq zbilan¢ u sproporzjon kontra
taghha, fatturi dawn li ma kinux isehhu i kieku r-rikorrenti thalliet
tgawdi |-proprjeta taghha sal-milja taghha.

»ll-gorti tishaq li mhuwiex in diskussjoni I-jedd tal-istat illi jikkontrolla
b’legislazzjoni I-uzu tal-proprjeta meta dan ikun fl-interess pubbliku. FI-
istess wagqt l-istat huwa obbligat juri li fl-applikazzjoni ta’ dik il-legis-
lazzjoni jkunu geghdin jinzammu bilan¢ u proporzjonalita bejn I-inter-
ess generali u ta’ dak privat.

»Tajjeb jinghad illi ghalkemm, fil-kaz ta’ bini residenzjali u kummercjali,
il-legislatur haseb ghal bidliet fil-legislazzjoni, anke effett ta’ sentenzi li
nghataw kontra I-Istat Malti mill-ECtHR, jibga’' I-fatt li baga’ lura milli
jintervjeni fil-kaz ta’ art agrikola. Ghalhekk, fl-istat tad-dritt kif inhu llum
f'materji ta’ fondi agrikoli, kull awment fil-gbiela jiddependi minn talba li
trid issir fil-Bord dwar il-Kontroll ta’ Kiri ta’ Raba’, li fid-decizjonijiet li
jaghti huwa vinkolat b’parametri li huma determinati fil-Kap. 199.

»Fuq l-iskorta tal-provi akkwiziti fil-kawza tal-lum, jirrizulta li I-gbiela li
gieghda tithallas mill-intimati Pulis skont kif jipprovdi I-Kap. 199 hija bil-
wisq ingas mill-kera li jgib is-suq wara 1-1983 sal-lum. Il-figuri li saret
referenza ghalihom aktar kmieni jitkellmu wahedhom u ghalhekk huwa
ppruvat l-isproporzjon li I-art. 1 Prot. 1 tal-Konvenzjoni ma jridx li jsehh,
liema sporporzjon ged jingarr mir-rikorrenti.

»Ghalhekk it-tieni (2) talba safejn din tirrigwarda ksur tal-art. 1 Prot. 1
tal-Konvenzjoni gieghda tkun milqugha.

»L-Art. 6 tal-Konvenzjoni u I-Art. 39 tal-Kostituzzjoni

»ll-qorti sejra tittratta |-allegat ksur tal-jedd ghal smigh xieraq lamentat
mir-rikorrenti fl-ambitu tat-tieni talba.

»Fis-seba’ (7) eccezzjoni, I-Avukat tal-Istat jikkontesta I|-pretensjoni

tar-rikorrenti billi je¢cepixxi li I-prinéipju ta’ smigh xieraq ghandu
jinghata interpretazzjoni ristretta u limitata ghal dak illi jolgot gustizzja
procedurali. Ac¢ess ghall-gorti m’ghandux ifisser li I-ligi trid tkun

modellata skont I-esigenzi tal-persuna partikolari.

»Tajjeb li jkun rilevat li skont il-gurisprudenza I-jedd ghal smigh xieraq
jogghod fuq zewg pilastri: i) zmien ragjonevoli sabiex jibda u jintemm
procediment minn qorti jew tribunal indipendenti u imparzjali; u ii)
access ghall-gorti. L-ilment odjern huwa impernjat fuq it-tieni minn
dawn iz-zewq pilastri.

»Fil-kaz odjern, il-qorti diga esprimiet ruhha fis-sens illi r-rikorrenti
thalliet minghajr rimedju prattiku u effettiv bl-uniku forum fejn issib tarf
tal-lanjanzi taghha tkun il-kawza tal-lum.

»Ghalhekk filwaqt illi s-seba’ (7) e¢¢ezzjoni tal-Avukat tal-Istat gieghda
tkun mi¢huda, gieghda tkun tkun milqugha dik il-parti tat-tieni talba
safejn ir-rikorrenti tiimenta minn ksur tal-jedd fundamentali taghha ghal

smigh xieraq hekk kif dak il-jedd huwa tutelat bl-art. 6 tal-Konvenzjoni
u bl-art. 39 tal-Kostituzzjoni.

»Ir-ripreza tal-ghalqa, razzett u ambjenti relatati

»Fil-kuntest tat-tieni talba, ir-rikorrenti talbet bhala rimedju favur
taghha li tinghata lura minn din il-qorti I-ghalqa, ir-razzett u ambjenti
relatati llum okkupati mill-intimati Pulis.

»ll-gorti tishaq illi pro¢ediment tax-xorta tal-lum mhuwiex il-forum
appozitu sabiex tinghata decizjoni dwar jekk inkwilin (li sal-lum kellu
titolu naxxenti minn ligi tal-pajjiz) ghandux jigi zgumbrat jew le. Huma
t-tribunali jew grati ordinarji li ghandhom il-kompetenza Ii jesprimu
ruhhom dwar talbiet mis-sid ghar-ripreza ta’ fondi li jistghu jinvolvu I-
izgumbrament tal-inkwilin. Ghall-fini tal-pro¢ediment odjern, dik rile-
vanti hija |-konsiderazzjoni ta’ jekk ligi u/jew l-applikazzjoni taghha
tkunx ivvjolat il-jeddijiet fundamentali tal-persuna u allura jekk abbazi
tal-fattispeci ta’ kull kaz dik il-ligi ghandhiex tkun applikata bejn il-
partijiet kemm-il darba l-applikazzjoni taghha tkun leziva ghad-drittijiet
fundamentali tal-persuna konc¢ernata.

»Riferibbilment ghall-kaz tal-lum, jirrizulta li ladarba I-inkwilini agixxew
skont il-ligijiet vigenti m’ghandhomx legalment jirrispondu ghall-
kostituzzjonalita o meno tal-ligi kif applikata, jew li jkunu ordnati jaghtu
rimedju lir-rikorrenti jew jehlu l-ispejjez tal-kawza.

»L-istat huwa responsabbli ghall-promulgazzjoni tal-ligi u ghalhekk
ghandu jkun l-istat illi jwiegeb.

»lt-tielet (3) talba

Ir-rikorrenti gieghda titlob dikjarazzjoni mill-gorti li ghal-vjolazzjonijiet li
garrbet ghandha jedd ghall-hlas ta’ kumpens u danni.

»Bhala fatt jirrizulta li I-art. 41 tal-Konvenzjoni ma kienx traspost fil-ligi
taghna. ll-Konvenzjoni u I-Protokolli taghha jitgiesu illi jifformaw parti
mil-ligi nazzjonali safejn dawn gew inkorporati fil-corpus juris
domestiku. L-art. 41 kien intiz sabiex jigi applikat mill-ECtHR, wara
talba ghal dan l-iskop, fil-kazi fejn il-grati tal-pajjizi firmatarji tal-Kon-
venzjoni ma jkunux taw kumpens ghall-vjolazzjoni a¢c¢ertata. Hemm |-
ECtHR tkun tista’ taghti kumpens. Hemm pero gurisprudenza tal-Qorti
Kostituzzjonali li tghid li, fejn jirrizulta ppruvat li jkun sehh ksur tal-
Konvenzjoni, ikun fil-gurisdizzjoni taghha li taghti rimedju i jkun indikat
fic-¢irkostanzi, inkluz kumpens.

»Huwa principju ben assodat illi I-kumpens li jista’ jinghata fi
pro¢ediment ta’ natura kostituzzjonali mhuwiex ekwivalenti ghad-danni
civili i jigu likwidati mill-grati ordinariji ... ... ...

»ll-pro¢eduri odjerni min-natura taghhom huma diretti sabiex jin-
dirizzaw lezjoni kostituzzjonali u/jew konvenzjonali. Il-qorti sabet
vjolazzjoni tal-art. 1 Prot. 1 tal-Konvenzjoni. Ghalkemm id-diskrepanza
bejn il-kera attwalment percepita u |-valur lokatizju li s-sit igib fis-suq

hieles hija fattur determinanti sabiex ikun stabbilit jekk kienx vjolat il-
principju tal-proporzjonalita, fl-istess waqt hemm fatturi ohra li wkoll
ghandhom rilevanza, u li flimkien ghandhom iwasslu ghall-ghoti ta’
kumpens gust ghal-lezjoni subita. Fattur minnhom huwa I-ghan li jkun
immotiva I-mizura u cioé l-interess pubbliku.

»Fuq l-iskorta tal-gurisprudenza, din il-qorti sejra tgis dawn il-fatturi
sabiex tistabilixxi I-quantum tal-kumpens:-

»i)  l-interess generali, kif ukoll I-interess pubbliku, li jaghti legittimita
lill-intervent legislativ;

»ii)  l-isproporzjon bejn il-kera attwalment percepita mir-rikorrenti u
dik li setghet tippercepixxi fis-suq hieles li kieku ma kinux applikati d-
disposizzjonijiet tal-Kap. 199;

»iii)  l-istima tal-prezz tas-suq huwa kriterju indikattiv mhux assolut;

»iv) ir-rikorrenti kisbet is-sit de quo soggett ghall-gbiela li diga kienet
vigenti favur l-intimati Pulis;

»V) id-daqgs tas-sit li huwa kompost minn raba’, razzett u ambjenti
ohra;

»Vi) l-incertezza dwar meta u jekk ir-rikorrenti tistax tiehu lura s-sit
minghaijr I-inkwilini;

»vii) kemm ilu ghaddej I-istat ta’ sproporzjon;

»viii) il-fatt li r-rikorrenti baqghet is-snin tac¢cetta I-gbiela u li kien biss
immedjatament gabel saret din il-kawza li r-rikorrenti baghtet intim-
azzjoni wahda lill-intimati Pulis;

»iX) l-inerzja tal-istat meta baga’ passiv billi mhux biss ma aggornax
id-disposizzjonijiet tal-Kap. 199 izda langas il-hsieb wara dik il-legis-
lazzjoni;

»X) in-nuqqgas ta’ rimedju effettiv u I-konsegwenti vjolazzjoni tad-
drittijiet tar-rikorrenti.

»ll-qorti tqis illi kull kaz ghandu l-isfond u I-fattispeci partikolari tieghu.
Ghalhekk ma jistax ikun hemm uniformita fil-quantum tal-kumpens li
jigi likwidat. Tqis illi meta saret il-kirja gabel is-sit gie ghand ir-rikorr-
enti, l-awturi tar-rikorrenti ma setghux ragjonevolment jipprevedu x-
xejriet ekonomici tal-pajjiz li gabu maghhom zieda gawwija fil-prezz
tal-proprjeta, sahansitra ta’ art agrikola, minkejja r-restrizzjonijiet
imposti fil-legislazzjoni. Tqis li I-valur lokatizju tas-sit huwa bil-wisq
oghla mill-gbiela li gieghda tithallas fil-prezent, kif irrizulta b’mod
evidenti mill-kostatazzjonijiet tal-perit tekniku. Tqis li l-izbilan¢ u I-
isproporzjon kontra r-rikorrenti huwa lampanti.

»Tghid ghalhekk b’referenza ghat-tielet (3) talba li r-rikorrenti ghandha
tithallas kumpens. Ghall-hlas ta’ dan il-kumpens ghandu jkun respons-
abbli I-Avukat tal-Istat ghaliex fil-kaz Ii jirrizulta li ligi jew |-applikazzjoni
taghha tkun leziva tad-drittijiet konvenzjonali jew kostituzzjonali huwa
l-istat u mhux i¢-¢ittadin li ghandu jirrispondi, ghax huwa l|-obbligu tal-
istat u mhux tal-inkwilin li jassigura li d-drittijiet fundamentali tas-sid ma
jinkisrux.

»Ir-raba’ (4) talba

»Wara li kkunsidrat il-provi li rrizultaw fil-kaz tal-lum, wara li a¢certat li
kien hemm vjolazzjoni tal-Konvenzjoni u tal-Kostituzzjoni, u wara li rat
il-gurisprudenza, il-qorti gieghda tillikwida favur ir-rikorrenti [-ammont
komplessiv ta’ mitt elf Euro (€100,000) bhala danni pekunjarji u morali
ghall-vjolazzjoni tal-jeddijiet fundamentali taghha.

»ll-hames (5) talba

»Dan il-kumpens komplessiv ghandu jithallas lir-rikorrenti mill-Avukat
tal-Istat.

»Spejjez

»Anke jekk il-pro¢ediment odjern kien intavolat permezz ta’ rikors
guramentat mhux b’rikors semplici, il-gorti mhijiex tirriskontra nullita. L-
inizjar tal-pro¢ediment bir-rikors guramentat kien issenjalat mill-intimati
Pulis fl-ewwel (1) e¢cezzjoni taghhom. lI-gorti sejra tastjeni milli tiehu
konijizzjoni ulterjuri ta’ din I-e¢¢ezzjoni partikolari anke ghaliex I-intimati
Pulis mhux se jinkorru spejjez fil-kawza odjerna.«

5. L-Avukat tal-Istat appella b’rikors tat-2 ta’ Marzu 2020, li ghalih |-attrici
wiegbet, b’appell in¢identali, fl-4 ta’ Mejju 2020. L-Avukat tal-Istat u |-
konvenuti Pulis wiegbu ghall-appell in¢identali tal-attri¢i fil-11 ta’ Mejju

2020 u fit-8 ta’ Gunju 2020 rispettivament.

6. Fl-ewwel aggravju I-Avukat tal-Istat ifisser ghala ma jagbilx mal-ewwel
gorti meta sabet ksur tal-art. 1 tal-Ewwel Protokoll. Ighid illi mhux
minnu illi d-disposizzjonijiet tal-Kap. 199 ma jippermettux lis-sid li

jirrifjuta li jgedded il-kiri meta jaghlaq iz-zmien.

7. L-art. 4(1) tal-Kap. 199 ighid hekk:

»4. (1) Bla hsara tad-disposizzjonijiet ta’ dan |-Att, meta sid il-kera
jkun irid jiehu lura I-pussess ta’ xi raba’, jekk il-kerrej ma jkunx ftiehem
bil-miktub kemm dwar it-tmiem tal-lokazzjoni u kemm dwar il-kumpens
dovut, huwa ghandu japplika lill-Bord permezz ta’ rikors ... ... ... «

8. Dan, ighid |-Avukat tal-Istat, ifisser illi meta jkun hemm ftehim bil-
miktub mal-kerrej dwar it-tmiem tal-kiri u dwar il-gbiela, ma huwiex
mehtieg li jintalab permess tal-Bord dwar il-Kontroll tal-Kiri ta’ Raba’.

Fil-kaz tallum, ikompli jghid I-Avukat Generali, hemm ftehim tal-11

t'Awissu 1983 bhal dak imsemmi fl-art. 4(1) bejn is-sid u I|-kerrej, u
ghalhekk is-socjeta attrici, bhala s-sid tal-art, setghet ma ggeddidx il-

kiri billi taghti I-congedo kif tghid il-ligi u kif ighid il-ftehim.

lI-ftehim li ghalih gieghed jirreferi [-Avukat tal-Istat huwa dak tal-11 ta’
Awissu 1983, |i bih is-soc¢jeta attrici “tikkoncedi b'titolu ta’ kera ossia
gbiela” lill-konvenuti Pulis il-proprjeta li dwarha saret il-kawza “versu I-
hlas tal-gbiela ta’ hamsa u ghoxrin lira (Lm25) kull sena”. ll-ftehim

ighid hekk fil-parti relevanti:

»Dwar dan il-ftehim ged jigi miftiehem illi jekk il-partijiet ma jaghtux lil
xulxin avviz ta’ tliet xhur gabel il-15 t'‘Awissu ta’ kull sena bil-miktub,
dan jiggedded minn sena ghal sena.«

Fil-fehma tal-qorti I-art. 4 tal-Kap. 199 ma jfissirx illi jekk hemm ftehim
bil-miktub dwar iz-zmien tal-kiri mela r-rikors taht l-art. 4 ma jibgax
mehtieq. Li kien hekk fit-tifsira ta’ “kirja” fl-art. 2 ma kienx jinghad i
kirja “tfisser kirja ghal zmien totali miftiehem ...” jekk, kif ighid I-Avukat
tal-Istat, il-fatt biss li hemm Zzmien miftiehem jirrendi I-ligi inapplikabbli
ghal dik il-kirja. Barra minn hekk, il-kliem “jekk il-kerrej ma jkunx
ftiehem bil-miktub” minflok “jekk il-partijiet ma jkunux ftiehmu bil-
miktub” juri li ftehim ma huwiex dak li bih inholoq il-kiri izda I-kunsens
tal-kerrej ghax-xewqga tas-sid li jiehu lura |-pussess tar-raba’. Li jfisser
[-art. 4 hu illi r-rikors ma jibgax mehtieg jekk il-kerrej ikun gabel bil-
miktub max-xewqga tas-sid illi jemm [-kiri, u mhux jekk il-partijiet ikunu

stipulaw, fil-bidu tal-kiri, zmien ghal dak il-kiri.

Din il-parti tal-ewwel aggravju ghalhekk ma hijiex sejra tintlaga’.

12. L-Avukat tal-Istat jkompli jghid illi, ukoll jekk hu mehtieg rikors taht |-
art. 4 tal-Kap. 199, dan ma jfissirx li s-sid ma jistax jiehu lura r-raba’,
ghax l-art. 4(2) jsemmi ghadd ta’ sitwazzjonijiet fejn il-kiri jista’, fuq
talba tas-sid, ma jiggeddidx. Dan huwa minnu; l-art. 4(2) jsemmi sitt
sitwazzjonijiet fejn talba tas-sid biex jiehu lura I-pussess tar-raba’
ghandha tintlaga’, tnejn minnhom minhabba htiega tas-sid u |-erbgha
l-ohra minhabba nuqqasijiet tal-kerrej. Tnejn biss ghalhekk huma s-
sitwazzjonijiet fejn is-sid jista’ jitlob li jiehu lura r-raba’ bla ma jkollu
jiddependi fugq dak li jkun ghamel jew naqgas li jaghmel il-kerrej: jekk
jehtieg ir-raba’ biex jahdmu hu jew jekk jehtieg ir-raba’, basta ma
jkunx raba’ saqwi, ghall-bini. Dan ifisser li jekk is-sid ma huwiex huwa
stess bidwi, jew jekk ma ghandux il-kapital mehtieg biex jibni I-art, ma
jistax jiehu r-raba’ lura, sakemm il-kerrej joqghod attent li jhares il-
kondizzjonijiet li trid il-ligi. Tassew, is-sid jista’ jbigh I-art lil min ghandu
I-kapital mehtied biex jizviluppaha, u fdak il-kaz ir-restrizzjonijiet fuq
id-drittijiet tieghu ma jkunux daqgshekk drasti¢i. Madankollu, bla hsara
ghal dak li sejjer jinghad aktar il quddiem3, xorta fil-fehma tal-qorti
hemm limitazzjonijiet fuq id-drittijiet tas-sid li minhabba fihom ma jistax

igawdi bis-shih il-proprjeta tieghu.

13. Tassew illi, kif fissret |-ewwel qorti, dawn ir-restrizzjonjiet fuq id-
drittijiet tas-sid huma ghal ghan soc¢jali u ghalhekk legittimi; ghalhekk
il-kwistjoni hi jekk, ghal dawn ir-restrizzjonijiet, is-sid huwiex jinghata
kumpens xieraq u proporzjonat bil-hlas ta’ gbiela li tkun ghall-inqas

mhux wisg angas minn kemm jista’ jdahhal is-sid fis-suq hieles. Dwar

3 Para. 23 infra.

dan, I-Avukat tal-Istat ighid illi -gbiela sallum ghadha tmienja u hamsin
euro u tlieta u ghoxrin ¢entezmu (€58.23) fis-sena, dagskemm kienet
meta sar il-kuntratt tal-11 t'‘Awissu 1983, ghax l-attri¢i bhala s-sid ma
nqgdietx bil-jedd li jaghtiha l-art. 3(2)(¢) tal-Kap. 199. Ikompli jfisser |-

aggravju hekk:

»Skont l-artikolu 3(2)(¢) tal-Kap. 199 tal-Ligijiet ta’ Malta, il-Bord dwar
il-Kontroll tal-Kiri ta’ Raba’ jista’ jintalab mis-sid li jaghmel kundizzjoni-
jiet godda fil-kirja biex il-kirja tieghu tigi regolata bhal kirjiet ohra ta’
ghelieqi paragunabbli fl-istess parti tal-gzira;

»lfisser dan ii jekk sid il-kera juri li fil-gqrib hemm art ohra paragunabbli
ghal tieghu, fejn il-valur tal-kera mhallas huwa hafna aktar gholi mill-
valur tal-kera li gieghed jir¢ievi hu, allura dak is-sid jista’ jitlob lill-Bord
dwar il-Kontroll tal-Kiri tar-Raba’ sabiex l-ammont tal-kera tar-raba’
tieghu joghla daqgs l-ammont tal-kera li ged jithallas fuq ir-raba’ simili
ghal tieghu;

»Tajjeb li wiehed jifhem hawnhekk li fil-kaz tal-Kap. 199 tal-Ligijiet, il-
massimu ta’ kemm jista’ joghla I-kera mhux marbut ma’ xi indic¢i jew
ma’ xi formola matematika ffissata minn gabel mil-legislatur, bhalma
nsibu fl-artikolu 4 tal-Kap. 69 tal-Ligijiet ta’ Malta jew fl-artikoli 1531C u
1531D tal-Kap. 16 tal-Ligijiet ta’ Malta;

»Bil-magqlub, fil-kaz tal-Kap. 199 tal-Ligijiet tal-Malta z-zieda fl-ammont
tal-kera tiddependi ghalkollox fuq is-suq miftuh. Jekk sid il-kera jkollu I-
hila juri li hemm artijiet li jixxiebhu li ged jinkrew b’aktar flus, huwa jista’
jitlob lill-Bord dwar il-Kontroll tal-Kiri tar-Raba’ sabiex I-art tieghu tibda
tinkera hija wkoll b’dak il-prezz mizjud;

»Mil-lenti tal-Kap. 199 tal-Ligijiet ta’ Malta ghalhekk ma jistax jinghad
illi sid il-kera gieghed jigi mxekkel milli jgholli I-kera. Tassew il-ligi hija
wahda xierga u proporzjonata li zzomm bilan¢ tajjeb bejn il-jeddijiet
tas-sidien u tal-kerrejja: (i) ghaliex iz-zieda fil-kera trid issir fuq il-bazi
ta’ kirjiet paragunabbli u ghalhekk skont il-kriterji tas-sugq; u (ii) ghaliex
iz-zieda tal-kera ssir tant il-kontroll ta’ bord gudizzjarju;

»Sfortunatament minn dan kollu I-ewwel onorabbli gorti ma gieset xejn
u strahet fuq sentenzi kostituzzjonali li kienu jolqtu ligijiet bhall-Kap.
158 tal-Ligijiet ta’ Malta li huma miktuba b’mod differenti mill-Kap. 199
tal-Ligijiet ta’ Malta.«

14. Dan huwa minnu, u l-ewwel qorti setghet forsi tat aktar piz lil dan il-
fattur. Madankollu ma huwiex ghalkollox ezatt dak li jghid I-Avukat tal-
Istat illi z-Zjieda fil-kera hija regolata bil-kriterji tas-suq, ghax dan isehh
biss jekk fl-inhawi jkun hemm raba’ li jkun inkera recentement u mhux

soggett ghal kirjiet godma li huma kontrollati huma wkoll, u dan forsi

15.

16.

jfisser ghala fil-prassi tal-Bord dwar il-Kontroll tal-Kiri tar-Raba’ z-
Zjidiet fil-gbiela li jinghataw ma jkunux spiss mahduma fuq kriterji tas-

suq hieles.

Ghalhekk il-gorti, ghalkemm tagbel illi seta’ nghata aktar piz lil dan il-
fattur, peress illi huwa minnu li I-kontroll tal-kiri ta’ raba’ hu angas
drastiku minn dak fuq il-kiri ta’ fondi urbani, xorta ma tarax illi wahdu
hu bizzejjed biex jista’ jinghad illi I-ligi tassikura lis-sid kumpens xieraq

ghal-limitazzjonijiet u restrizzjonijiet imposti fuq il-proprjeta tieghu.

lt-tieni aggravju tal-Avukat Generali jolgot is-sejbien ta’ ksur tal-jedd

ta’ access ghal qorti. L-aggravju gie mfisser hekk:

»Sin¢erament l-esponent ma jarax kif dawn l-artikoli tal-ligi* b’xi mod
ifixklu I-kuncett tas-smigh xieragq. Dan ghaliex il-kuncett kollu ta’ smigh
xierag ma jdurx mal-ligi sostantiva izda huwa mixnhut I-aktar fuq il-
‘procedural fairness’ tal-kawza;

»Tassew il-jedd ta’ smigh xieraq, fil-generalita tal-kazijiet, jidhol biss:
() meta ma jkunx hemm tribunal indipendenti u imparzjali; (ii) meta
jkun hemm dewmien industifikat waqt is-smigh tal-kawza; (iii) meta s-
smigh jissokta fl-assenza tal-parti fil-kawza; (iv) meta parti ma
tinghatax id-dritt li tinstema’ (audi alterem partem) u/jew li tressaq il-
kaz taghha kif imiss; u (v) meta s-sentenza tinghata minghajr
motivazzjoni. Huwa bil-bosta evidenti li f'dan il-kaz ma tezisti I-ebda
wahda minn dawn l-ipotezijiet imsemmija u ghalhekk wiehed fi zgur
ma jistax jitkellem fuq vjolazzjoni ta’ smigh xieragq;

»Ghalkemm huwa veru li minn zvilupp tal-gurisprudenza min-naha tal-
organi gudizzjarji fi Strasburgu gie stabbilit li bhala parti mill-artikolu 6
wiehed ghandu jinghatalu wkoll il-jedd ta’ ac¢c¢ess lil gorti jew tribunal
indipendenti u imparzjali, madankollu dan ma jfissirx u ma jsarrafx fi
dritt illi wiehed m’ghandux ikun soggett ghal-ligi sostantiva li tirregola
s-sitwazzjoni;

»Tabilhaqq dak li ddecidiet I-ewwel onorabbli gorti jmur lil hemm mill-
protezzjoni moghtija taht il-jedd ta’ smigh xierag u dan peress i
access ghal qorti ghandu jiftehem b’'mod litterali fis-sens li individwu
ghandu dritt li tilwima tigi determinata minn gorti jew tribunal
indipendenti u imparzjali izda tali protezzjoni mhijiex imgebbda wkoll
ghas-sostantiv. ... ... ...«

L-artt. 3, 4 u 14 tal-Kap. 199.

Tassew illi I-jedd ta’ access ghal qorti bhala fergha tal-jedd ghal smigh
xieraq ma jaghtix jedd illi I-qorti tapplika ligi sostantiva favorevoli ghal
min jidher quddiemha, ghax wara kollox ligi favorevoli ghal parti tkun
sfavorevoli ghall-parti I-ohra. Madankollu, jekk is-sid ghandu jedd ghal
dhul fuq il-proprjeta tieghu li jkun ghallingas paragonabbli ma’ dak li
jaghti s-suq hieles, meqjus ukoll il-fattur soc¢jali, ikun inutli li ghandu
jedd li jadixxi gorti li ma ghandhiex setgha taghtih ir-rimedju i jehtieg.
Fil-kaz tallum, ghalkemm, kif rajna, jista’ jkun hemm cirkostanzi fejn is-
sid jista’ jinghata mill-Bord dwar il-Kontroll tal-Kiri tar-Raba’ rimedju
xieraq, dawk ic¢-cirkostanzi huma x’aktarx ecéezzjonali u ma jistax
ghalhekk jinghad illi s-sid ghandu garantit access ghal tribunal li sejjer

jaghtih rimedju shih u bizzejjed.

Dan l-aggravju ghalhekk ma huwiex sejjer jintlaga’.

It-tielet aggravju tal-appell ewlieni jolgot il-quantum tal-kumpens
moghti mill-ewwel qorti. Billi I-attri¢i wkoll ressqet aggravju dwar hekk
fl-appell in¢identali taghha — ghalkemm naturalment I-Avukat tal-Istat
huwa tal-fehma i I-kumpens kellu jkun anqgas waqt illi lill-attri¢i jidhrilha

li ghandu jkun aktar — Il-qorti sejra tqis iz-zewg aggraviji flimkien.

L-aggravju tal-Avukat tal-Istat §ie mfisser hekk:

» L-esponent ihoss li I-ammont ta’ €100,000 huwa wiehed gholi wisq
meta wiehed iqgis li dan l-ammont huwa sahansitra aktar gholi mill-
valur lokatlzju li gie stabbilit mill-Perit Mario Cassar li gie mgabbad
mill-ewwel onorabbli gorti. Kemm hu hekk, jekk wiehed ihares lejn ir-
rapport tal-Perit Cassar wiehed isib li skont il-fehma tieghu I-valur
lokatizju tal-art bejn 1-1982-2018 huwa ta’ €73.920. Dan l-ammont ta’
telf ta’ kera stmat mill-perit gudizzjarju, li terga’ u tghid langas ma jqis
il-kera li I-inkwilini hallsu f'dawn is-snin, huwa ferm ingas mic-cifra
arbitrarja ta’ €100,000 likwidata mill-ewwel onorabbli gorti.

»Minbarra dan, ghalkemm fis-sentenza taghha I-ewwel onorabbli gorti
galet li fug il-valur tal-kumpens hija kienet gieghda tgis ukoll fatturi
mitiganti bhalma huma: (i) il-legittimita u l-iskop pubbliku wara I-inter-
vent legislativ; (i) il-fatt li l-istima tal-perit gudizzjarju hija biss wahda
suggettiva u mhux oggettiva; u (iii) il-fatt li I-kumpannija appellata
damet snin twal biex fethet din il-kawza; madankollu jidher ¢ar li dawn
il-fatturi mitiganti fil-verita ma tqgisux mill-ewwel onorabbli qorti. Dan
ged jinghad ghaliex, li kieku dawn il-fatturi verament gew meqjusa,
kieku [-ammont tal-kumpens pekunjarju u mhux pekunjarju ma kienx
ikun ta’ €100,000 (li huwa aktar mill-istima tad-danni mahruga mill-
perit gudizzjarju), imma jekk xejn l-ammont tal-kumpens kellu jkun
hafna anqas mit-€73,920 mahdum mill-perit gudizzjarju.

»Galadarba hemm konferma stess fis-sentenza appellata li d-dispos-
izzjonijiet tal-Kap. 199 tal-Ligijiet ta’ Malta jaqdu l-interess pubbliku,
allura I-ewwel onorabbli gorti ma setghetx fil-hdim tal-kumpens xieraq
minhabba I-interferenza li gabu maghhom dawn id-dispozizzjonijiet
tmur ghal kumpens li jizboq il-valur lokatizju tal-art mikrija. Huwa llum
stabbilit fil-gurisprudenza anke dik Ewropea illi, fil-kazijiet |i jittrattaw
mizuri legittimi, il-kumpens |i ghandu jigi moghti lis-sidien minhabba
din l-interferenza ghandu jkun angas mill-kumpens shih li seta’ kien
dovut kieku wiehed kellu jistrieh fuq I-indikaturi tas-suq liberu ... ... ...

»Dan jghodd aktar u aktar meta wiehed iqis li fil-kaz taghna |-perit
gudizzjarju stima I-valur lokatizju tal-art inkwistjoni fug sempli¢i riklami
mahruga minn agenti immobiljarji u mhux fuq il-valur ta’ kemm artijiet
ohra geghdin jinkrew attwalment.

»Fuq dawn ir-ragunijiet kollha ghalhekk ma jidhirx li kien xieraq li I-
kumpannija appellata kien haqgha tir¢ievi kumpens totali ta’ €100,000
biex jaghmel tajjeb ghall-vjolazzjonijiet misjuba mill-ewwel onorabbili
gorti.

»Anzi meta wiehed iqis: (i) ir-rapport tal-perit gudizzjarju bin-
nuqgasijiet kollha li hemm fih; (i) il-kirjiet li I-familja Pulis hallsu lill-
kumpannija appellata matul ih-zminijiet; (iii) is-siwi u I-importanza tal-
ligi li thares il-kirjiet agrikoli; (iv) il-fatt li I-pro¢eduri kostituzzjonali
huma mahsuba biex isewwu vjolazzjonijiet ta’ jeddijiet fundamentali u
mhux biex wiehed jaghmel il-gligh minnhom; u (v) il-fatt li I-kumpanniia
appellata ma ressqitx provi konkreti dwar it-telf li suppost garrbet, dan
kollu ghandu jwassal biex ikun hemm tnaqqis sostanzjali fl-ammont ta’
€100,000 likwidat mill-ewwel onorabbli qorti bhala danni pekunjarji u
mhux pekunjarji.«

21. L-aggravju tas-socjeta attrici dwar I-istess kwistjoni tal-quantum tal-

kumpens gie mfisser hekk:

»llli in kwantu ghall-kumpens likwidat mill-ewwel onorabbli gorti,
ghandu jinghad illi meta wiehed iqis il-valuri li hemm in ballo I-ammont
likwidat ta’ €100,000 huwa relativament baxx.

»llli apparti t-telf illi ghamlet is-socjeta rikorrenti in kwantu ghad-
differenza bejn il-valur lokatizju fis-suq u I-valur lokatizju kif limitat bil-
Kap. 199, wiehed irid igis ukoll I-fatt illi s-sitwazzjoni de quo effett-

22.

23.

24.

ivament tammonta ghal esproprjazzjoni de facto u s-socjeta rikorrenti
¢¢ahadet mill-proprjeta taghha u I-potenzjal finanzjarju li din ghandha
ghal ghexieren twal ta' snin. Apparti dan kollu hemm wkoll I-element
tad-danni morali illi ftit Ii xejn jidher li nghataw importanza mill-ewwel
onorabbli gorti.

»llli kieku I-ammont tal-kumpens gie likwidat fis-somma ta’ €100,000 u
gie ordnat ukoll I-izgumbrament, wiehed jifhem illi dan jista’ jkun biz-
zejjed biex jissodisfa I-irwol tal-qorti illi taghmel gustizzja; perd dan ma
sehhx u gie akkordat biss kumpens ta’ €100,000, minghajr ma gie
ordnat ukoll I-izgumbrament.«

Ghandu jinghad gabel xejn illi I-perit wasal ghall-valur lokatizju billi I-
ewwel gies kemm tiswa l-art u mbaghad gies il-valur lokatizju bhala
tant fil-mija ta’ kemm tiswa I-art. Il-qorti ma tarax illi fic-Cirkostanzi dan

il-metodu huwa ghalkollox realistiku.

Meta tgis kemm tirrendi art agrikola xejn ma hu realistiku li ssib
bdiewa li lesti jew jistghu jhallsu dagskemm qal il-perit biex jandmu I-
art. Safejn imbaghad I-art hija tajba ghall-bini, hadd ma huwa sejjer
jiehu b’kera art biex jibni fugha; se mai jew jixtriha jew jehodha b’¢ens
ghal zmien twil, jekk mhux ghal dejjem. F’'dak il-kaz izda, ladarba ma
ntweriex illi l-art hija sagwija, min jixtri I-art jew jehodha b’¢ens ikun
jista’ jizgombra lill-kerrej taht I-art. 4(2)(b) tal-Kap. 199. F'dawk ic-
¢irkostanzi ir-restrizzjonijiet fuq il-jeddijiet tas-sid ikunu ferma anqas
drastici.

wkoll, partikolarment, il-fatt illi, ghar-ragunijiet moghtija fil-paragrafu ta’
gabel dan, ma tarax illi I-valur lokatizju nhadem b’'mod ghalkollox
realistiku, il-gorti hija tal-fehma illi I-aggravju tal-Avukat tal-Istat dwar

il-kumpens ghandu jintlaga’ waqt illi dak tas-soc¢jeta attrici ghandu jigi

25.

26.

27.

28.

29.

michud. Megqjusa I-fatturi kollu relevanti, kemm dawk imsemmija fil-
paragrafu ta’ gabel dan u kemm dawk imsemmija mill-ewwel qorti, din
il-gorti hija tal-fehma illi kumpens ta’ ghoxrin elf euro (€20,000) ghad-
danni materjali u elfejn euro (€2,000) ghad-danni materjali, b’kollox
tnejn u ghoxrin elf euro (€22,000), ikun tajjeb u bizzejjed fic-

¢irkostanzi ta’ dan il-kaz.

Nghaddu issa ghall-aggravji |-ohra tal-appell in¢identali tas-socjeta

attrici.

Fl-ewwel aggravju taghha l-attrici tghid illi I-ewwel qorti kellha ssib

ukoll ksur tal-art. 37 tal-Kostituzzjoni.

F'dan l-aggravju l-attrici ghandha ragun. L-ewwel qorti qalet illi I-kaz
tallum ma jintlagatx bl-art. 37 ghax id-disposizzjonijiet tal-Kap. 199 ma
jwasslux ghal “tehid forzuz” tal-proprjeta izda biss ghal kontroll fl-uzu
taghha, b’'mod illi s-sid ma jigix “fattwalment zvestit” minn kull dritt li

jkollu fuq il-proprjeta”.

Dan ma huwiex korrett. L-art. 37 tal-Kostituzzjoni ma jharisx lis-sid
biss minn “Zvestiment” totali tad-drittijiet u interessi tieghu fuq il-
proprieta. Li jghid l-art. 37 hu illi “ebda interess fi jew dritt fuq
proprietd” ma ghandu jinkiseb minghajr kumpens xieraq. Il-ius
possidendi tas-sid huwa ¢ertament interess fi jew dritt fug proprjeta u

ghalhekk it-tehid ta’ dak id-dritt jintlagat bl-art. 37 tal-Kostituzzjoni.

Ghalkemm effettivament ma jaghmel ebda differenza prattika, ghax il-

konsegwenzi tal-ksur tal-art. 37 tal-Kostituzzjoni huma l-istess bhal

dawk tal-ksur tal-art. 1 tal-Ewwel Protokoll, dan l-aggravju ghandu
jintlaga’, u dik il-parti tas-sentenza li ma sabitx ksur tal-art. 37 tal-

Kostituzzjoni ghandha tithassar.

L-ahhar aggravju tas-socjeta attrici jolqot ic-cahda tat-talba ghall-
izgumbrament tal-konvenuti Pulis. Dan l-aggravju huwa msejjes fuq
is-sentenza moghtija mill-Qorti Ewropea tad-Drittijiet tal-Bniedem fil-

kaz ta’ Portanier v. Malta®. Dwar ir-ragunament tal-Qorti Ewropea fil-

kaz ta’ Portanier din il-qorti ga espremiet il-fehma taghha fis-sentenza

moghtija fid-29 ta’ Novembru 2019 in re Josephine Azzopardi et v.

Prim’Ministru et® u bizzejjed illi ssir referenza ghal dik is-sentenza billi

dak li nghad f'dik is-sentenza jghodd hawn ukoll. Sewwa galet |-ewwel
gorti illi:

»ll-qorti tishaq illi pro¢ediment tax-xorta tal-lum mhuwiex il-forum
appozitu sabiex tinghata decizjoni dwar jekk inkwilin (li sal-lum kellu
titolu naxxenti minn ligi tal-pajjiz) ghandux jigi zgumbrat jew le. Huma
t-tribunali jew qgrati ordinarji li ghandhom il-kompetenza li jesprimu
ruhhom dwar talbiet mis-sid ghar-ripreza ta’ fondi li jistghu jinvolvu I-
izgumbrament tal-inkwilin. Ghall-fini tal-procediment odjern, dik rile-
vanti hija I-konsiderazzjoni ta’ jekk ligi u/jew l-applikazzjoni taghha
tkunx ivvjolat il-jeddijiet fundamentali tal-persuna u allura jekk abbazi
tal-fattispeci ta’ kull kaz dik il-ligi ghandhiex tkun applikata bejn il-
partijiet kemm-il darba l-applikazzjoni taghha tkun leziva ghad-drittijiet
fundamentali tal-persuna konéernata. «

Qorti Kostituzzjonali ma taghtix rimedji kontra persuni privati; il-privati
jistghu biss jintlagtu indirettament jekk ifittxu li jingdew b’ligi li ma
tkunx kompatibbli mal-Kostituzzjoni izda ma jigux kundannati jaghtu
rimedji huma ghax ma humiex huma li jahtu ghall-anti-kostituzzjonalita

tal-ligi. Ghalhekk I-izjed li jista’ jinghad fkawza bhal din tallum hu illi I-

27 ta’ Awissu 2019, rik. 55747/16.

Rik. kost. 6/2015; para. 26 et seqq.

32.

33.

34.

35.

kerrej ma jistax jingeda b’dawk id-disposizzjonijiet tal-ligi li huma bi
ksur tad-drittijiet fundamentali tas-sid. Imbaghad kwistjonijiet dwar
jekk il-kerrej ghandux titolu biex ikompli jzomm ir-raba’ jew, jekk
ghandu jigi zgumbrat, jisthoqglux jew le kumpens, huma materja fil-

kompetenza tal-grati jew tribunali ordinarji.

L-aggravju, safejn irid l-izgumbrament tal-konvenuti Pulis, huwa ghal-

hekk mic¢hud.

L-attrici talbet ukoll illi, jekk ma tintlagax it-talba ghal zgumbrament, il-
gorti ghandha ghallingas tghid illi I-konvenuti Pulis ma jistghux
jistriehu fuq id-disposizzjonijiet tal-artt. 3, 4 u 14 tal-Kap. 199 biex

izommu Il-pussess tar-raba’ tal-atturi.

Dan huwa minnu, u huwa konsegwenza naturali tal-fatt illi safejn ligi
ordinarja hija inkompatibbli mal-Kostituzzjoni jew mal-Konvenzjoni, dik
il-ligi ma ghandhiex tinghata effett. Dan ifisser biss illi I-konvenuti Pulis
ma jistghux jinqdew bil-jedd ta’ rilokazzjoni obbligatorja li jaghtu d-
disposizzjonijiet fug imsemmija; ma jfissirx illi ma jistghux jingdew bi

drittijiet ohra li taghtihom il-ligi.

Ghal dawn ir-ragunijiet il-qorti hekk tiddisponi mill-appell tal-Avukat tal-
Istat u mill-appell in¢identali tas-so¢jeta” attrici:
i. tilga’ l-appell tal-Avukat tal-Istat fejn talab li jitnaqqas il-
kumpens li ghandu jhallas lis-soc¢jeta” attrici; ghalhekk tirriforma
s-sentenza appalleta billi thassarha fdik il-parti li kkundannat

lill-Avukat tal-Istat ihallas kumpens likwidat fis-somma ta’ mitt

elf euro (€100,000) u, minflok, tillikwida I-kumpens ghad-danni
pekunjarji u non-pekunjarji li darrbet is-socjeta attrici fis-somma
ta’ tnejn u ghoxrin elf euro (€22,000) u tikkundanna lill-Avukat
tal-Istat ihallas lill-attri¢i I-kumpens hekk likwidat;

ii. tichad l-appell tal-Avukat tal-Istat fil-bgija;

iii. tilga’ l-appell in¢identali tas-socjeta attrici fejn talbet dikjar-
azzjoni ta’ ksur tad-dritt taghha mhares taht l-art. 37 tal-
Kostituzzjoni u ghalhekk tirriforma s-sentenza appellata billi
thassarha fejn ¢ahdet it-talba ghal dikjarazzjoni ta’ ksur tal-art.
37 tal-Kostituzzjoni u tiddikjara, minflok, illi sehh ksur tal-jedd
tal-attrici taht dak I-artikolu,

iv. tilga’ l-appell in¢identali tal-attrici fejn talbet illi I-konvenuti Pulis
ma jistghux jinqdew bid-disposizzjonijiet tal-art. 3, 4 u 14 tal-
Kap. 199 safejn dawk id-disposizzjonijiet jaghtuhom jedd ta’
rikolazzjoni obbligatorja u ghalhekk tirriforma s-sentenza

appellata billi taghmel dikjarazzjoni f'dan is-sens;
v. tichad l-appell in¢identali fil-bgija;
vi. tikkonferma s-sentenza appellata fil-bgija.
36. L-ispejjez tal-ewwel grad jibqghu kif decizi mill-ewwel gorti; dawk tal-
appell tal-Avukat tal-Istat u tal-appell in¢identali tas-socjeta attrici,

maghduda l-ispejjez tal-konvenuti Pulis, jingasmu bin-nofs bejn I-

Avukat tal-Istat u s-socjeta attrici.

37. Ir-Registratur tal-Qorti ghandu minnufih jibghat kopja ta’ din is-
sentenza lill-iSpeaker tal-Kamra tad-Deputati kif irid l-art. 242 tal-

Kodiéi ta’ Organizzazzjoni u Pro¢edura Civili.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur
mb

